先天何處?後天何處?要知來處,便知去處。

四柱排定,三才次分,年干為本,配合元神。

神煞相伴,輕重較量,先觀月令,論格推詳。

以月為主,專論財官,區分貴賤,妙法多端。

獨則易取,亂則難明,去留舒配,論格要精。

官能扶本,財為命源,印綬護身,喜忌細辨。

逢官看財,見財當貴,逢煞看印,遇印榮華。

有官有印,為官清貴,煞印相聚,功各顯達。

年月官星,早年出仕,日時正貴,晚歲得名。

一官清貴,四海揚名,一官騎馬,聰慧過人。

日主強旺,月提得祿,一見財官,自然發福。

官畏煞運,煞懼官臨,官煞重逢,制服有功。

去官留煞,莫再見官,留官去煞,莫再見煞。

月令財官,遇之發福,祿位高強,比肩奪福。

正官畏祿,祿忌七煞,流年遇之,災殃易發。

年官月傷,祖強父弱,官逢死絕,子嗣難得。

財星要藏,藏財豐厚,財旺生官,少貴多富。

財遇長生,田肥萬頃,財星帶耗,棄子離妻。

財莫連劫,印多最妙,財多破印,刑傷更糟。

命有偏財,必得橫財,正財遭劫,頗見妻災。

先財後卯,反成其福,先印後財,即為其辱。

印綬比肩,喜行財鄉,印無比肩,忌財財鄉。

財官印綬,大忌比肩,傷官七煞,反助為權。

時上偏財,怕逢兄弟,月上逢財,比主不忌。

財旺生官,夫唱婦隨,財輕逢劫,三妻齊眉。

財官印綬,破則無功,殺傷梟劫,去之發福。

以財為父,以印為母,財印兩全,椿萱並茂。

財星得祿,父命悠長,印綬被傷,母年早朝。

正官逢印,名行暢貴,傷官逢財,富貴自來。

印綬遭傷,祖業難守,財輕被劫,家園凋零。

陰陽失位,父母俱亡,財源被劫,父命先喪。
財絕官囚,妻遲子晚,女旺食官,子秀夫榮。

年沖月令,離鄉之客,財輕劫耗,浪蕩之人。

傷強主弱,入墓身亡,煞重身輕,難逃定數。

殺重劫多,父亡外土,傷梟齊集,子喪他邦。

七殺會命,答杖難逃,三到遇劫,肩枷帶鎖。

比肩成局,几度新郎,讀書廣識,時上逢生。

馬瘦官破,困守窮土,祿旺財豐,崢嶸仕途。
印綬逢生,母當賢貴,偏官歸祿,父必崢嶸。

煞遇長生,女招貧夫,妻星失令,半路拋離。

父星臨庫,父當先死,比肩逢祿,兄弟名高。

日逢空寡,時多生離,時值孤祿,子多不肖。

日干支同,損財傷宴,身支年同,破蕩祖基。

傷官見官,為禍百端,輕者傷軀,重者囚監。

年上傷官,父母不全,月上傷官,兄弟不完。

日上傷官,難為配偶,時上傷官,子孫無傳。
合多主晦,沖多主凶,要多好闊,戌多好訟。

時日空亡,難在妻子,時從衰敗,不死也災。

印綬疊見,剋子為患,四柱傷官,子息不安。
時煞逢沖,羊刃無制,女多產厄,男犯刑傷。

印綬被傷,早年喪母,財源被劫,父命早傾。

兄弟身旺,父命有失,財多破印,早年剋母。

時日對沖,傷妻剋子,日通月令,得祖安身。

身旺無依,離祖出家,日破沖提,弦斷再續。

時逢七煞,命中無兒,干上食神,有子必貴。

無傷不貴,有病為奇,宜富稟之,妙理於斯。

用火愁水,用木愁,金輕重難分,禍福自真。

寅申巳亥,四生之局,男犯興旺,女犯孤獨。

氣進氣退,命物相爭,進氣不死,退氣不生。

提綱有用,最怕刑沖,沖運則緩,沖用則凶。

四柱干支,喜行合化,財官入庫,不沖不發。

劫刃入宮,豪閣之臣,歸祿倒祿,刃傷見貴。

傷官刃煞,男值為權,金神歸祿,女命為忌。
煞重有印,榮而自有,羊刃七煞,出仕馳名。

身旺無倚,偕道為列,桃花滾滾,娼妓之徒。

秀氣失令,清明之土,身印俱強,平生少病。

天月德助,處絕無殃,衰身得化,位近天庭。

八月官星,大忌卯丁,丁卯剋破,有情無情。

比動羊刃,財格大忌,歲運沖合,必有災疾。

七煞有制,逢官為福,羊刃逢沖,災厄必至。

煞化為印,早得登科,財旺生官,少年承業。

傷官見印,貴不可言,金伸運水,身衰夭折。

印綬見印,運又重見,坐下死絕,必歸黃泉。

身旺無依,損財傷妻,身旺印旺,破財不娶。

身臨沐歲,恐愁水厄,命遭官剋,須防火災。

印綬過多,老而無子,傷官過旺,極易傷夫。

官殺財食,無破清高,煞傷梟刃,取用為妙。
食神疊見,需忌財鄉,煞旺無傷,忌行財地。

祿入妻宮,食妻之祿,印臨子位,受子之榮。

煞旺混雜,技藝之流,財祿生馬,經商之客。

馬落空亡,遁居飄流,祿遭沖破,別土離鄉。

空亡脩見,親屬離傷,官煞俱去,少失爹娘。

沐浴逢煞,魄往鄂都,元犯再傷,魂歸岳府。

拱祿拱貴,一省揚名,官府死符,獄訟時有。

福不福者,吉神遭凶,成不成者,格局見破。

生時沖刑,一生屢乏,歲月臨劫,百歲孤寒。

印逢華蓋,尊居翰苑,學問淵源,水居壬癸。

慈祥愷梯,木乘甲乙,燥陽火盛,丙丁之地。

名高祿重,乾金早會,學堂遇貴,惟利師儒。

日祿歸時,青雲得路,庚日申時,透財歸祿。

壬騎龍背,見戌無情,寅多則富,要多則榮。

天元一氣,地身相同,雖主橫死,位列三公。

天干一字,清而不雜,格雖清貴,兩度婚事。

日德金神,月逢土旺,雖有功名,祖業飄蕩。

金神帶煞,身旺為奇,更行火地,名地當時。
五行有救,當憂不憂,四時逢空,聞喜不喜。

甲日金神,偏宜火制,已日金神,何用火制。

六甲生春,時犯金神,水鄉不發,土重名真。

甲己丑月,時帶金靈,月干見煞,雙目失明。

甲日寅月,透財時節,西北行程,九流立業。

己日卯月,金神剛烈,比肩不旺,橫傷死絕。

天干二丙,地支全寅,更行生運,死見禍臨。
火旺二寅,月令水金,水鄉有救,見土刑身。

己日戊月,無氣火神,多水多金,眼目必昏。

辛金月辰,庚金丑庫,逆數貧孤,順行豪富。

辛金亥日,月令臨戌,水運初行,需防目疾。

金多無火,功名蹭蹬,木重無金,歲月嗟跎。

金水極清,擬登甲第,金逢火煉,早歲金階。

辛金逢火,見土成刑,庚金遇火,格局高強。

壬癸多,金生干酉申,土旺則貴,火旺則損。

癸向巳宮,財官拘印,運至南方,名利必援。

傷官之格,女人不貴,官星重犯,濫淫之輩。

官星桃花,福祿堪夸,殺星桃花,朝秦暮楚。

庚日申時,柱中金局,支元會合,傷官動妻。

甲日乾提,見煞喜比,金月栽根,忌行卯未。

壬癸坎宮,野逢午戌,干頭比肩,東行為吉。

甲己震宮,卯多則舌,逆順運行,子申發福。
陽木無根,生於丑月,水多轉貴,金多轉折。

六甲坐申,三重見子,運至北方,順防橫死。

陰水無根,火鄉有貴,陽水無根,火鄉即畏。

戊寅日主,何愁煞旺,露火成名,水來漂蕩。

甲乙無根,怕逢申酉,煞合逢之,雙木必朽。

陽火無根,水鄉必忌,陰火無根,水鄉有救。

春木水多,貧賤之輩,冬天金盛,原弱之人。

木全合局,功名自有,金坐三合,富貴無窮。

水歸三合,榮華之客,火臨合局,位重權高。

食神生財,勝似財官,濁之則踐,清之則坦。

此法玄玄,識得成仙,學者得授,千金莫傳。

